
				এই পাতাটির মুদ্রণ সংশোধন করা প্রয়োজন। 
ভীম
র্তাহাকে নিহত করেন। ইনি এই যজ্ঞের জন্য পূর্বদিকের রাজগণকে বিজয় করিয়া কর আদায় করেন। কৃষ্ণের বিরুদ্ধে ঘোটকীরূপী উৰ্ব্বশীর সহিত কোনস্থানে আশ্রয় না পাইয়া, দণ্ডীরাজ ইন্দ্রপ্রস্থে উপস্থিত হইলে, ভ্রাতাদিগের অমতে ভীম তাহাকে আশ্রয় প্রদান করেন। তজ্জন্য কৃষ্ণের সহিত পাণ্ডবগণের যুদ্ধ সংঘটিত হয় । সমরে অষ্টবজ একত্রিত হইলে, উৰ্ব্বশী শাপমুক্ত হইয়া স্বর্গে গমন করিলে, বিবাদ ভঞ্জন হয় ।
হ্যতক্রীড়ান্তে ভীম ভ্রাতাদিগের সহিত বনে গমন করেন। দ্রৌপদীকে সভায় অপমান করায়, ইনি যুদ্ধে দুঃশাসনের রক্ত পান এবং দুৰ্য্যোধনের উরু ভঙ্গ করিবার প্রতিজ্ঞা করেন । বনবাসের সময় ইনি রাক্ষস কিৰ্ম্মীর ও জটাসুরকে নিপাত করেন। ইনি যক্ষ মণিমানকে নিহত এবং অন্যান্য কুবেরানুচরদিগকে বিধবস্ত করেন । দ্রৌপদীকে হরণ করিতে চেষ্টিত হুইলে, ইনি জয়দ্রথকে উপযুক্ত শাস্তি প্রদান করেন । হনুমানের সহিত সাক্ষাৎ হইলে, ইনি তাহার পুচ্ছ উত্তোলন করিতে অসমর্থ হইয়াছিলেন। একদা ইনি ভ্রমণ করিতে করিতে শাপগ্ৰস্ত অজগররূপী নহুষ

ভীম
রাজ কর্তৃক আক্রান্ত হইয় তাহাকে শাপমুক্ত করেন ।
এক বৎসর অজ্ঞাত বাস কালে, ভীম বিরাটরাজপুরে স্থপকার বেশে বল্লব নাম ধারণ পুৰ্ব্বক অবস্থান করেন । কাঁচক দ্রৌপদীকে অপমানিত করিলে, ইনি তাহাকে রজনীতে বধ করেন । ত্ৰিগৰ্ত্তরাজ স্বশৰ্ম্ম বিরাট রাজকে যুদ্ধে পরাস্ত ও বন্দী করিলে, ইনি তাহাকে পরাজয় করিয়া রাজাকে মুক্ত করেন। কুরুক্ষেত্র যুদ্ধে ইনি বিক্রম প্রকাশে বিপক্ষের অনেক সেনা নিহত করিয়াছিলেন। ইনি কর্ণকে বারংবার পরাস্ত করিয়া র্তাহার নিকট ১৪শ ও ১৭শ দিবসের যুদ্ধে পরাজিত হইয়াছিলেন। ১৭শ দিবসে ইনি দুঃশাসনকে যুদ্ধে নিপাতন পূৰ্ব্বক র্তাহার রক্ত পান করিয়া প্রতিজ্ঞ{ পালন করেন। চর্য্যোধনের অন্তান্ত ভ্রাতাদিগকে সমরে নিহত করিয়া, যুদ্ধের শেষ দিবস তাহার উরু ভগ্ন করেন ।
যুদ্ধান্তে ভীম ভ্রাতৃগণ সহ হস্তিনপুর রাজ্যের অধীশ্বর হইয়া, সুখে রাজ্যভোগ করিতে লাগিলেন । কৃষ্ণের দেহত্যাগের পর ইনি ভ্রাতাদিগের সহিত মহাপ্রস্থানে গমন করেন । কিন্তু অতিমাত্র
ভোজন এবং আত্মবলের শ্লাঘা

